
EHTİYATLAR (İSMUBS 12) 

 

Suallar:              

4.1. Standartın məqsədi; 

4.2. Standartın tətbiqi sahəsi; 

4.3. Standartda istifadə olunan əsas anlayışlar; 

4.4. Ehtiyatların qiymətləndirilməsi; 

4.5. Ehtiyatların ilkin dəyəri, məsrəflərin 

hesablanması üsulları; 

4.6. Mümkün xalis satış dəyəri; 

4.7. Xərclərin tanınması; 

4.8. Məlumatların açıqlanması. 

 
 

4.1. Standartın məqsədi 
 Hazırki  Standartın  məqsədi  ehtiyatların  uçot  qaydalarını  işləyib hazırlamaqdır.  

 Ehtiyatların uçotunda əsas məsələ onların aktiv kimi tanınmalı olan və əlaqədar gəlir  

tanınmayanadək növbəti dövrlərə keçirilən  xərc məbləğinin müəyyən  edilməsidir.   

 Bu Standart  ehtiyatlara çəkilən məsrəflərin təyin edilməsi və mümkün xalis satış 

dəyərinədək silinmə də daxil olmaqla, onların xərc kimi sonrakı tanınması hallarını 

müəyyənləşdirir.  

 Bu Standartda, həmçinin ehtiyatlara çəkilən məsrəflərin müəyyənləşdirilməsi üçün 

istifadə edilən hesablama üsullarına dair göstərişlər təqdim olunur. 

4.2. Standartın tətbiqi sahəsi 
Mühasibat uçotunun hesablama metodu əsasında maliyyə  hesabatları hazırlayan və təqdim edən 

təşkilat bu Standartı aşağıdakılardan başqa, bütün növ ehtiyatların uçotunda tətbiq edir: 

a) Tikinti müqavilələrindən, habelə onlarla birbaşa bağlı xidmət müqavilələrindən irəli 

gələn bitirilməmiş işlər; 

b) Maliyyə alətləri; 

c) Kənd təsərrüfatı fəaliyyətinə və kənd təsərrüfatı məhsullarının yığımına aid bioloji 

aktivlər; 

d) Əvəzində istifadəçidən birbaşa heç bir vəsait alınmadan və ya nominal məbləğ 

alınmaqla göstərilən xidmət üzrə bitirilməmiş işlər.  

4.3. Standartda istifadə olunan əsas anlayışlar 
Bu stаndаrtda istifadə edilmiş əsas anlayışlar аşаğıdakı mənaları ifadə edir: 

- Cari əvəzlənmə dəyəri – təşkilatın hesabat tarixind əaktivin alınması üçün çəkməli 

olduğu   müvafiq məsrəfdir. 

- Ehtiyatlara aşağıdakı aktivlər aiddir: 

a) istehsal prosesində sərf edilən xammal və materiallar formasında çıxış edən; 

b) xidmət göstərilməsi prosesində sərf edilən və ya paylaşdırılan xammal və 

materiallar formasında çıxış edən; 

c) adi fəaliyyət prosesində satış üçün saxlanan və paylaşdırılan;satış və ya 

paylaşdırma üçün istehsal prosesində olan. 

- Mümkün xalis satış dəyəri – əməliyyatların adi gedişində nəzərdə tutulmuş satış 

qiymətindən işin tamamlanmasına çəkilməsi ehtimal edilən  xərclər və satışın, 

mübadilənin və ya paylaşdırmanın həyata keçirilməsi  üçün  ehtimal edilən xərclər 

çıxıldıqdan sonra qalan məbləğdir.  

4.4. Ehtiyatların qiymətləndirilməsi 
4.4.1. Ehtiyatlara:  

a) alınmış və təkrar satış üçün nəzərdə tutulmuş mallar (məsələn torpaq  və digər əmlak),  

b) təsərrüfat subyekti tərəfindən istehsal edilmiş hazır məhsul və ya bitirilməmiş 

istehsalat və istehsal prosesində istifadə ediləcək  xammal və materialları,   

c) eləcə də pulsuz  və ya nominal dəyərlə digər tərəflərə verilməsi məqsədilə təşkilat  

tərəfindən alınan və ya istehsal edilən məhsullar (məsələn orta təhsil məktəblərinə 

ayrılmış ianələr hesabına səhiyyə müəssisələrinin nəşretdiyi dərsliklər) aiddir. 

4.4.2. İctimai Sektor təşkilatlarına aid mal-material ehtiyatlarına aiddir: 

a) Hərbi sursat; 

b) İstehlak xammalı və materialları; 

c) Maddi-texniki baza materialları; 

d) Torpaq, tikili və avadanlıq ilə bağlı digər standartlarda qeyd edilənlərə aid olmayan 

tikili və  avadanlıqlar üçün ehtiyat hissələri; 

e) Strateji xarakterli material ehtiyatları (məsələn enerji ehtiyatları); 

f) Buraxılmamış valyuta ehtiyatları; 

g) Satış üçün saxlanılan poçt xidməti məhsulları (məsələn poçt markası); 

h) Bitirilməmiş istehsalat. Bura aşağıdakılar aiddir: 

i. Təhsil/tədris kursu materialları; 

ii. Kommersiya qiyməti ilə satılan müştəri xidmətləri (məsələn audit xidmətləri); və 

iii. Satış üçün saxlanılan torpaq/əmlak. 

4.4.3. Ehtiyatların qiymətləndirilməsi. 

 Ehtiyatlar qeyri-mübadilə əməliyyatları vasitəsilə əldə edilərsə, o zaman, onların 

dəyəri  əldə  edilən  tarix üçün ədalətli dəyər prinsipi ilə qiymətləndirilməlidir; 

 Aşağıdakı məqsədlər üçün saxlanılan zaman ehtiyatlar daha aşağı xərc və cari 

əvəzlənmə dəyəri ilə qiymətləndirilməlidir: 

a) Pulsuz və ya nominal dəyərlə paylaşdırma; və ya 

b) Pulsuz və ya nominal dəyərlə paylaşdırılacaq məhsulların istehsalı zamanı 

istehlak. 

4.5. Ehtiyatların ilkin dəyəri, məsrəflərin hesablanması üsulları. 
 Ehtiyatların ilkin dəyərinə onların əldə edilməsi, istehsalı və ya emalı və hazırki 

vəziyyətə və yerləşdiyi əraziyə gətirilməsinə çəkilən digər məsrəflər daxil edilməlidir. 

4.5.1. Ehtiyatların alınmasına çəkilən məsrəflər. 

Ehtiyatların əldəedilməsi üzrə məsrəflərə:  

a) alış qiyməti, 



 

 

b) idxal rüsumları və  digər vergilər  (vergi  orqanları tərəfindən  təşkilata  sonradan 

əvəzləşdirilən vergilər  istisna  olmaqla) və  

c) daşınma, yükvurma və yükboşaltma və hazır məhsulların, xammal və materialların və 

xidmətlərin əldə edilməsi ilə birbaşa bağlı olan digər məsrəflər daxildir. 
 

Ehtiyatların əldə edilməsinə çəkilən məsrəflərin müəyyən edilməsində ticarət endirimləri və digər 

oxşar güzəştlər hesaba alınmalı deyil. 
 

4.5.2. Emal məsrəfləri. 

 Hazır məhsulun əldə edilməsi üçün ehtiyatların emalından yaranan məsrəflər əsas 

etibarilə istehsal şəraitində baş verir.  

 Ehtiyatların emal edilməsi məsrəfləri məhsul vahidi ilə birbaşa əlaqəsi olan məsrəfləri 

(məsələn, birbaşa əməkhaqqı) əhatə edir.  

 Əlavə olaraq, hazır məhsulun əldə edilməsi üçün xammalın emalı zamanı yaranan 

daimi və dəyişən istehsal qaimə xərclərinin müntəzəm şəkildə bölüşdürülməsi də emal 

məsrəflərinə aiddir.  

 Daimi istehsal qaimə məsrəflərinə istehsal həcmindən asılı olmayaraq, nisbətən 

dəyişməz qalan, istehsalda istifadə olunan binalar və avadanlıqların amortizasiyası və 

onlara aid  xidmətin göstərilməsi və inzibati-idarəetmə istehsal məsrəfləri kimi dolayı 

istehsal məsrəfləri aiddir. 

 Dəyişən istehsal qaimə məsrəflərinə istehsal həcmindən birbaşa və ya təqribən birbaşa 

asılı olan istehsal məsrəfləri aiddir.  

 Dolayı material məsrəfləri və  dolayı əməkhaqları buna misal ola bilər. 

4.5.3. Digər məsrəflər. 

 Digər məsrəflər ehtiyatların ilkin dəyərinə yalnız onların hazırki vəziyyətə və əraziyə 

gətirilməsi zamanı yarandıqda daxil edilir. 

 Məsələn, qeyri-istehsal qaimə məsrəflərini və ya xüsusi müştərilər üçün nəzərdə 

tutulmuş məhsulların hazırlanması üçün çəkilən məsrəfləri ehtiyatların ilkin dəyərinə 

daxil etmək məqsədə uyğun sayılır. 

Aşağıda qeyd olunmuş məsrəflər ehtiyatların ilkin dəyərinə daxil edilməməli və yarandığı dövrdə xərc 

kimi tanınmalıdır: 

a) xammal, əmək haqqı və digər istehsal məsrəfləri üzrə normadan artıq sərf edilən 

məbləğlər; 

b) istehsal prosesində növbəti mərhələyə keçid üçün lazım olan məsrəflər istisna olmaqla, 

saxlama (anbar) məsrəfləri; 

c) ehtiyatların hazırki vəziyyətə və əraziyə gətirilməsi ilə heç bir əlaqəsi olmayan inzibati 

qaimə xərcləri; və 

d) satış məsrəfləri. 

4.5.4. Məsrəflərin hesablanması üsulları. 

 Adətən bir-birini əvəz edə bilməyən ayrı-ayrı maddələr üzrə ehtiyatların və  xüsusi 

layihələr üçün istehsal edilmiş və nəzərdə tutulmuş  mal və  xidmətlərin ilkin dəyəri  

onlara çəkilmiş fərdi məsrəflərin spesifik tanınması vasitəsilə müəyyənləşdirilməlidir. 

 Məsrəflərin spesifik tanınması konkret məsrəflərin ehtiyatların müəyyən vahidlərinə 

aid edilməsini nəzərdə  tutur. 



 

 

 Bu qayda ilə  uçotun aparılması xüsusi layihələrə aid edilməsi məqsədilə satın alınan 

və ya istehsal edilən mallara uyğundur.  

 Lakin, məsrəflərin spesifik tanınması ehtiyatların çoxlu sayda bir-biri ilə əvəzləşdirilə  

bilən vahidlərinin mövcud olduğu halda məqsədə uyğun  sayılmır.  

 Belə hallarda, hesabat  dövrü üçün mənfəət və ya zərər üzrə əvvəlcədən müəyyən  

edilmiş   nəticəni əldə etmək məqsədilə ehtiyatlarda qalan həmin vahidlərin seçilməsi 

üsulu tətbiq edilə bilər. 

 Təşkilat Standartın 33-cü maddəsini tətbiq edən zaman onun üçün eyni xüsusiyyətə və 

istifadə xarakterinə malik bütün ehtiyatlar üçün eyni dəyər  metodundan  istifadə 

etməlidir. Müxtəlif xüsusiyyətlərə və istifadə xarakterinə malik ehtiyatlar üçün isə 

(məsələn, eyni bir mal növünün müxtəlif seqmentlərdə istifadə olunması) müxtəlif 

dəyər metodlarının tətbiq edilməsi əsaslandırıla bilər. Ehtiyatların coğrafi 

yerləşməsində (və müvafiq olaraq vergi qoyma qaydalarında) olan fərqlər özlüyündə 

müxtəlif dəyər metodlarından istifadə üçün əsas vermir. 

 Hazırkı Standartın 32-ci maddəsində qeyd edilənlərə aid olmayan ehtiyatların ilkin 

dəyəri “ilk mədaxil – ilk məxaric” (FİFO) və ya  çəkili  orta   dəyər (AVCO) düsturu 

əsasında hesablana bilər. Təşkilat, ehtiyatların ilkin dəyərinin hesablanmasında tətbiq 

etdiyi  eyni düsturu xüsusiyyəti və istifadə xarakteri baxımından eyni olan bütün 

ehtiyatlara  tətbiq etməlidir. Müxtəlif xüsusiyyətlərə malik olan və təşkilat tərəfindən 

müxtəlif cür istifadə edilən  ehtiyatların ilkin dəyərini hesablamaq məqsədilə müxtəlif 

üsullardan  istifadə  edilə bilər. 

4.6. Mümkün xalis satış dəyəri 
 Ehtiyatlara ziyan dəydiyi, onların tamamilə və ya qismən köhnəlib sıradan çıxdığı və 

ya  onların satış qiymətinin aşağı düşdüyü hallarda ehtiyatlara  çəkilən məsrəflər bərpa  

olunmaya  bilər.  

 Eləcə də işlərin tamamlanması üzrə hesablanmış məsrəflər və ya  satış, mübadilə və 

ya paylaşdırmanın baş tutması üçün hesablanmış məsrəflərdə artım müşahidə 

olunarsa, onların əvəzinin ödənilməsi ehtimal olunmur. 

 Mümkün xalis satış dəyərinin qiymətləndirilməsi, həmçinin ehtiyatların saxlanılması 

məqsədlərini də nəzərə alır. Məsələn, şirkətin satış və ya xidmət müqavilələrinin təmin  

edilməsi məqsədilə saxlanılan ehtiyatların mümkün xalis satış dəyəri müqavilə 

qiymətlərinə əsaslanır. 
 

4.7. Xərclərin tanınması  
 Ehtiyatlar satıldıqda, mübadilə edildikdə və ya paylaşdırıldıqda həmin ehtiyatların 

balans  dəyəri  onların satışı ilə bağlı müvafiq gəlir tanındığı dövrdə xərc kimi 

tanınmalıdır.  

 Müvafiq gəlirin mövcud olmadığı təqdirdə, xərclər məhsullar paylaşdırılan zaman və 

ya xidmət göstərilən zaman tanınır.   

 Ehtiyatların balans dəyərinin azalma məbləği və ehtiyatlar üzrə bütün itkilər bu 

azalmanın və ya itkinin baş verdiyi dövrdə xərc kimi  tanınmalıdır.   

 Ehtiyatların hər hansı silinmiş dəyərinin hər hansı bərpa məbləği ehtiyatların dəyərinin 

bərpası dövründə  xərc  kimi  tanınmış miqdarın azalması kimi tanınmalıdır. 
 



 

 

4.8. Məlumatların açıqlanması 
Maliyyə hesabatlarında aşağıdakılar haqqında məlumat açıqlanmalıdır: 

a) Məsrəflərin hesablanması üçün istifadə edilən üsul daxil olmaqla, ehtiyatların 

qiymətləndirilməsi üçün qəbul edilmiş uçot siyasəti; 

b) Ehtiyatların ümumi balans dəyəri və təşkilata uyğun təsnifləşdirmə maddələri üzrə 

balans dəyəri; 

c) Satış üzrə xərclər çıxılmaqla, ədalətli dəyəri ilə uçota alınmış ehtiyatların balans 

dəyəri; 

d) Ehtiyatların hesabat dövrü ərzində xərc kimi tanınmış məbləği; 

e) Standartın 42-ci maddəsinə uyğun olaraq, hesabat dövrü ərzində ehtiyatların xərc kimi 

tanınaraq silinmiş məbləği (42-ci maddədə - Hər növbəti hesabat dövründə mümkün 

xalis satış dəyərinin yenidən qiymətləndirilməsi aparılmalıdır...); 

f) Standartın 42-ci maddəsinə uyğun olaraq, dövr üzrə maliyyə göstəricilərinin 

hesabatında ehtiyatların xərc kimi tanınmış məbləğinin azalması kimi tanınan hər 

hansı silinmənin hər hansı bərpa edilmə məbləği; 

g) Standartın 42-ci maddəsinə uyğun olaraq, ehtiyatların silinməsinin bərpasına gətirib 

çıxaran hadisələr və ya səbəblər; və 

h) Öhdəliklər üzrə girov qoyulmuş ehtiyatların balans dəyəri. 

 

 


